
Kache'an
noj patan

inba Bokabulariuda a uti k’a ulotin patan tan
modulu Mibes 3. Akichentsik i ts’ib tikt’an.
Yokot'an Kopadse k’in k’a chinkdk upéte t’ano’b
o ch’ok ts’ibi’ ts'aji ke ak’inkintik tan modulujo’ob Mibes 1
| Mibes 2 k’a tsijkdk uts i k’a kijik tan k’ajalin. Tama
ya’an t’ano’b ke mach upéte uk’ineo’d i siji’b t’ano’b
ke a pitkintik o a tuskintik tan jinba bokabulariuda,
ka’ “patdn” o “leksion”

Noj bokabulariuda ya’ tusutdk kanda: tan kolumna
ti ts’ej yaxé a pojlen nuk t’ano’b ka’ alfabetu t’o

noj pimir letra i ti noj luke uyirkan ta jinba t’an;
che’chi uk’inbitd ya’ ts’ibi t’o pimir letrajo’b, t’o unp’é
ejemplu kache’ uk’inilesinte.

Akipi’tanla ke jinbd Bokabulariu ak’inelesdn k’a a
kine” achen ts’ib i k’a ulotinet ajnék ajndn ak’ajalin
tan ayokot’an kopdse K'in.

¢Kache' uk'inkan
ni Bokahulariu?

Nuk t’ano’b ya’an tusutdko’b tu ts’ej noj pdgina ka’
alfebetu.

Tu pinte’ yaxé apojlén kache’ uyirkdn i chixtuba k’ini
i t’o u ejemplu.

Yebé ubisdn ts’ibi bajka uyire’ jinchibd t’an, peru si
jinbd t’an uyirkdn mach ka’ ulot peru uyire’ jinchibd
t’an otro kaj ko yute t’an ti yokot’an Kopase k’in.

T’an ke yuxé tisdkinte

uyirkdn

Uyirkan: Kada junk’e ujut jun
(Iau).

Uk’inilesinte: Tan pdjina uxk’é
tan Jun taj t’ibird ya’an kache’
tusu ni patdno’b.

Ejemplu ta tikinilesinte

Awi ke’
Uyirkan: Noj kuadru ke uyire’ kache’da
utik uts noj tsik muk’.
Uk’inilesinte: Kibijch’ok yoro’b ke kitsikbén noj
kuadru ke uyire’” awi ke’.
Anunsiu

Uyirkan: Unp’e ts’ib ke k’ini t’a tisu’inte unp’é
patdn o kK’a irkdk luke ya’an te chonkadn.

Uk’inilesinte: Noj anunsiu uyire’ ke uchonkdn

buk’a upéte k’in.
e @@ & @L 2

Ch’ok ts’aji
Uyirkan: Ka’ini uyirkdn te’ akichenla ts’ib o ts’aji
t’o ki I6tla.

Uk’inilesinte: Ts’ibin unp’é ch’ok ts’aji ke ubisan
noj na’ letra E.

Jun k’a chinkdk chixune akikini
Uyirkan: Formotu ke uk’ine’ oj ye’jun k’a utsibin

......

Uk’inilesinte: Te’ yuxé tii’kdan ni eksamen naj
ye’jun ujot’in ni jun k’a chinkdk chuxune akikini.

Jun ta pinkibi
Uyirkan: Jinba jundd uyire’ kdmba na’ kaj
apinkibi untu yinik o ixik, kdmba k’in, kidd
apinkibi i uk’aba’ updpo’p.

Uk’inilesinte: Ta ts’ibkdk ljpetu’ ak’atbintik
ujun ta pinkibi.

L & & & @L J

Kache’an noj patan
Uyirkdan: Jinda ya’an tamd noj libru ke uyire’
luke ya’an tamad i kdche’ tusutdk tamad jun. tqj
t’ibird.

Uk’inilesinte: Tan kdche’an noj patdn tan jun taqj
t’ibird uyirkan chuxtubd k’ini ni jinba junda.

Luke achinén tan ajunp’e ts’ibi’ ts’ajijo’b
Uyirkan: Tan leksion yuxé ti chinkdn kache’an
nuk ts’ibi’ ts’ajijo’b.

Uk’inilesinte: Upéte leksiono’b tan Jun taj
t’ibira yuxé ya’an t’o patdn ta luke achinén tan
ajunp’e tsibi’ ts’ajijo’b.

Kache’ uts’ibkan uts kit’anla
Uyirkan: Tan leksion uchinkdn kache’an kit’anla.

Uk’inilesinte: Te’ akichenla patdn ta Kache’
uts’ibkdn uts kit’anla akixéla kikine’la kichénla
uts ni ts’ib.

Kichinén luke akikini
Uyirkan: Jinba patdn k’ini k’a uchinén qjt’ibird
luke ukini.

Uk’inilesinte: Tuxupibd kada junp’é ni patdan tan
jun taj t’ibird yakixéla kichinénla luke akikinila.

Kache’ tusi tama ni jinda
Uyirkan: Unk’¢é jun ke ya’an tan noj libru, uyire’

kache’ tusutdk upéte luke ya’an tamad

Uk’inilesinte: Ajpeku’ usdkin tan kache’ tusu noj
sik uk’aba’ Noj ixim.

Kache’da yuxé tiate ni ts’ib
Uyirkan: Yidd yuxé tichinkdn chidxune yuxé
tits’ibkan, kache’dd yuxé tiirkdan i kache’ tusutak
ni k’ajalino’b luke yuxé tits’ibkan.

Uk’inilesinte: Anteke Utik noj ta k’etdm ta jo’
ta tiuch’kdn najtiki yuxé tichinkdn kache’dd
yuxé tilte ni ts’ib.

Kanda uyajné ni ts’ibi’ ts’aji
Uyirkadn: Yidd yuxé tichinkdn kdache’ jek’etak
ukewilé ni ts’ibi’ ts’aji i kache’ tusutdko’b tan
pdjina i chuxtuba k’ini.

Uk’inilesinte: Ik’i yakixéla kichinénla kdache’
uyajmeé ni ts’ibi’ ts’aji.

EC"

c.‘

K’ajti’in ke’
Uyirkdan: Noj kuadru ke uyire’ kache’an noj
ts’ibi’ ts’ajijo’b ke alaj uti i kache’an noj t’an
tama noj leksion.

Uk’inilesinte: Te’ akiususchinén luke akikini
akitsike” ticha’num noj kuadru K’ajti’in ke’.

K'en
Uyirkan: Uyirbinte ka’ini noj t’an o noj ch’ok
ts’ibi ts’aji ke uyire’ ke ya’an ajndno’b nuk
cha’chikoné, o noj k’endn yiniko’b o xiktako’b ke
ya’an ucheno’b cha’chikoné.

Uk’inilesinte: NO_] ch’o ts’ibi’ ts’aji “ik’t yakixéla
kik’'uxe’la piyo’ uyiré’ ke’ k’en.

K'ex k’aba’
Uyirkadn: Jinba t’ano’b uk’inkdan te” uk’abresinte
untud yinik o ixik pero mach a irkd uk’aba’ i
jindaro’b: kiné, ané, uné, kinéla, anéla i unéjo’b o
unéro’b.

Uk’inilesinte: Chen kopid noj ch’ok ts’qji i

pa’sbén uk’aba noj yinik o ixik por noj k’ex k'aba’
“ljmari’ ya’an tik’'ux waj”.

Luke upéte yiniko’b yuyiro’b
Uyirkan: Ka’ini uyirbinte upéte ts’ibi’ ts’aji ke
luke yiniko’b yuyiro’b peru ke niuntd mach upiti.

Uk’inilesinte: Nij uk’e jinda unp’é ts’qji ta luke
upéte yiniko’b yuyiro’b.

Luke upi’tinte kinkako’b

Leksion

Uyirkan: Uyiré’ luke upi’tinte kinkdk tan noj
kinjun.

Uk’inilesinte: Luke upi’tinte kikako’b
uyirbénonla luke akixéla kikiné’la.

Uyirkdan: Uyiré’ kache’ jek’etdk noj patan tan
Jun taqj t'ibird.

Uk’inilesinte: Tan leksion uxp’é tan Jun taj t'ibird
yakixéla kikiné’la kache’ akixéla kits’ibinla uts
kit’anla.

Luke yuxé tiute

Uyirkan: Ya’an tamad noj leksion bajka
uchinkdn kdmba k’in tan kuxlibd yuxé
ti k’inkan ni ts’ibi’ ts’ajijo’b i chuxtuba
uk’inilesinte.

Uk’inilesinte: Upéte leksiono’b utik’e t’o luke
yuxe tiute.

VN

) 3

Mach k’en
Uyirkdn: Unp’é t'an o ch’ok ts’ibi’ ts’aji ke uyire’
ke ya’an sema’ unp’é cha’chikoné, o untu ixik o
yinik ke ya’an uchen cha’chikoné.

Uk’inilesinte: Ts’ibin chap’é ch’ok ts’aji t’o berbu
ke mach k’en.

Pdjina

Uyirkan: Kada junk’e ujut jun (Idu).

Uk’inilesinte: Tan pdjina uxk’é tan Jun taj t’ibird
ya’an kdche’ tusu ni patdano’b.

Rekadu

Uyirkdan: Unp’é noj ts’ibi’ ts’aji ke luke uyiré’
mach k’en. Uyiré’ kaxuné ya’an tituksbinte, luke
yo uyire’ i uk’'aba’ bajkd ya’an utuskuin o uts’ibi.

Uk’inilesinte: ljeli’ uts’ibi unp’é rekadu tuba

una.

Simbulojo’b
Uyirkan: Nuk bono’jun ke uyire’ kache’dd yuxé
tiute ni patan tan Jun taj t’ibira.

Uk’inilesinte: Naj ye’jun utsiké’ noj simbulojo’b
ta Jun taoj t’ibira k’a usole’.

Tsik

Uyirkan: Ch’imkdk uts tan k’ajalin luke yo uyiré’
noj ts’ibi’ ts’aji k’a yinatintik chuxtuba k’ini.

Uk’inilesinte: Ajpeku’ yo utsiké’ noj resibu ke
yuxé ujot’in.

Tsik muk’

Uyirkan: Tsik ke uyute muk’ i uts, kainichf
chinkdk luke yo uyire’.

Uk’inilesinte: Ijmari’ uchen tsik muk’ ka’an
ubijch’dko’b kachikanba ratu.

Tsik ta ts’ibi’ ts’aji

Uyirkan: Tan leksion utitsijkan ts’iki noj ts’ibi’
ts’aji k’a sakintik luke k’ini.

Uk’inilesinte: Te’ uxupo achénla ni tsik ta ts’ibi’
ts’aji p’dlinla ni Ts’ibi’ ts’aji ke ukijé tan k’ajalin.

Uyirkan: Luke yo irkdn uyute t’o letrajo’b ke
uts’ibkdan tusutdk tan unk’é jun o kachikada ke
yo ts’ibkadk.

Uk’inilesinte: [jmari’ yuxé uts’i’ben ukumare
unp’é karta.

Ts’ibi’ ts’aji

Uyirkdan: Upete k’ajalino’b ke uyirkdn uts,
kache’ uyirkdan tan uyokot’an, ts’ibitdk o ka’ u
ts’ajkinte.

Uk’inilesinte: Tsiki noj ts’ibi’ ts’aji i ts’ibin luke
yo uyire’.

Ts’ajkintik anteke tsijkak

Uyirkdan: Jinba patandd uchéno’b yiniko’b o
ixiko’b k’a uyina’tdno’b chine ya’an tan ts’ibi’
ts’aji anteke utsike’o’b, k’a uyina’tdno’b yuxéro’b
uchinéno’b kache’ ya’an ts’ibitdk o kache’dn
una’ k’dbajo’b.

Uk’inilesinte: Ta tidte ni patdn ta Ts’ajjkintik
dnteke tsijkdk noj ixik uchini noj bono’jun ke
ya’an tan kartel.

Ts’ibi’ ts’aji ke ukijoé tan k’ajalin
Uyirkadn: Yidd ajt’ibird yuxé utotojchinén si akiji
tan uk’ajalin luke utsiki.

Uk’inilesinte: ljchepina ujibe’ Ujun taj t’ibird

ka’an patdn ta ts’ibi’ ts’aji ke ukijoé tan k’ajalin.
Ts’ib ta ts’ibi’ ts’aji

Uyirkan: Yidd yuxé tits’ibkdn noj ts’ibi’ ts’aji ke

akinkintik.

Uk’inilesinte: Ba’a ka’ taréa chénla noj ts’ib ta
ts’ibi’ ts’aji.

AaMTRBRID

Uyirkan: Tamad uk’inbitd Inea uyire’ ke jinda
untud yinik o ixik ke upite’ unp’é ts’ibi’ ts’qji,
uts’ajkdn o uts’ibin.

Uk’inilesinte: Juan Rulfo uchi noj libru Pedro
Paramo.

Uch’uch’i ts’aji

Uyirkan: Noj yinik o ixik ke uts’ibin noj ts’ibi’
ts’aji ke a ts’ajbintik.

Uk’inilesinte: Ajjosé uch’uch’i ts’ibi’ ts’aji
“Ajnojd ke upinkibi ixim”.

Uts’ibi tan otro t'an

Uts’ajki

Uyirkan: Jinba yinik o ixik ke uts’ibin noj ts’ibi
ts’aji luke uyirkdan tan otro t’an, peru u kirintdn
ke’ mach tsitik ka’ uts’ibkdn tan ut’an.

Uk’inilesinte: Ajisaias unumsi tan otro t’an noj
Jun ta tisijkan.

Uyirkdan: Bajkd uyik’é k’ajalino’b t’o t’an ta
kache’ ya’an uyajté.

Uk’inilesinte: Noj yinik Pedro Lépez uts’ajki
jomp’é ts’ibi’ ts’ajijo’b ta Jun ta titsijkan.

Utsuschinkdk i toeskak ni ts’ibi’ ts’aji

Uyirkan: Ka jek’¢’ leksion ko uususchinkdn si
ni ts’ibi’ ts’aji ke ats’ibintik ya’an upéte luke a
ts’ibintik, si auti uts, i si uyirkan ka’ irkdk uts.

Uk’inilesinte: Numsbén aldét a Jun taj t’ibird ka
ususchinkdk i ususts’ibkdk uts ni ts’ibi’ ts’qji.



En este material encontrards Tan jinba materialda yaxeé
un listado de palabras apojlén kache’ solotako’b ni
importantes que te ayudardn t’ano’b ke uk’inkdno’b ke yuxé
a comprender la lectura y la ulotinet ach’é’ tan ak’ajalin
escritura en nuestra lengua, kache’ uyate ni tsik i ts’ib ti
asi como algunas variantes kt’anla, ka’inichi jinba t’an ke
que se utilizan en otras uk’inilesinte tan bitkijijo’b
comunidades. Serd de mucha ka’chi uyirkano’b kajo’b. ixuk’a
utilidad para lograr una uyirkan k’a puaru k’ini ¥’kak tan
mejor comprension de los k’ajalin k’a atik uts ni
textos escritos. _ ts’ibi’ ts’ajijo’b.

